
Naalakkersuisoq
Medlem af Naalakkersuisut for Kultur, Uddannelse, Forskning og Kirke

Karl Lyberth
Inatsisartunut ilaasortaq

§ 36, imm. 1 naapertorlugu Naalakkersuisunut apeqquteqgaatinnut akissut.

Inatsisartut suleriaasianni § 36, imm. 1 naapertorlugu 19. marts 2010-mi
Naalakkersuisunut ima apeqquteqarputit:

Nunatsinni suliffeqarfinnit anginernit, soorlu pisortat suliffeqarfiutaannit
assigiinngitsunit, A/S INI-mit, sillimmasiisarfinnit, Air Greenland-imit, Royal
Greenland-imit, allanillu suliffeqarfinnit nunatsinni innuttaasunut allakkat
pinngitsoornatik aamma  kalaallisut allaqganissaannik  Naalakkersuisut
piumasaqalikkersaarpat?

Aallarniut:

Pisortat ingerlatsineranni suliassat suliarineqartarnerat pillugu Inatsisartut inatsisaat nr.
8, 13. juni 1994-imeersoq, Inatsisartut inatsisaatigut nr. 21, 30. oktober 1998-
imeersukkut allanngortinneqartoq naapertorlugu, innuttaasoq kinaluunniit
ersersitsisinnaavoq kalaallit  danskilluunniit oqaasii atorlugit sullinnegarnissani
kissaatigalugu, tamannalu sullissisussamit malinnegartussaavoq.

Akissut:

Apeqquteqaateqgarninni pisortat suliffeqarfiutaat assigiinngitsut taakkartukkatit inatsit
atuuttoq aallaavigalugu sullissinerminni oqaatsit suut atorlugit sullissinissaminnut
pituttugaareerput, taamaattumillu Naalakkersuisut pilersaaruteqanngillat inatsimmik
atuuttumik allannguinissamik.

Inatsisartut ukiakkut ataatsimiinneranni 2009-mi inatsisartut inatsisissaatut oqaatsit
pillugit politik siullermeerlugu oqaluuserineqarpog. Upernaag manna inatsisissatut
siunnersuut aappassaaneerneqarlunilu pingajussaaneerneqassaaq.

Ogaatsinut politikki pillugu Inatsisartut inatsisissaat inatsisartuni
ogaluuserineqannginnerani oqaatsit pillugit isumasioqatigiissitsinissaq apriilip 7-ani 2010
pissaaq. Isumasioqatigiinnermi gaaqqusaapput suliffeqarfiit namminersortut aammalu
pisortat suliffegarfiutaat.

Naalakkersuisunit tamanna isumalluarfigaarput, neriuppugullu isumasioqgatigiinnermi
peqataasut uagullu annertuumik pissarsiagarumaarluta. Aammattaaq neriuutigaarput
apeqqummi saqqummiunneqartut isumasioqatigiinnermi ilanngullugit
oqallisigineqarlutillu isummerfigineqarumaartut.

Inussiarnersumik inuulluagqusilluta

